
Sənədə əsasən, Salyan 
RMX-nin Doğum Evinin və Uşaq 
Xəstəxanasının əsaslı təmiri və 
zəruri tibbi avadanlıqlarla təchiz 
edilməsi məqsədilə Azərbaycan 
Respublikasının 2019-cu il dövlət 
büdcəsində nəzərdə tutulmuş 
Prezidentin ehtiyat fondundan 
Səhiyyə Nazirliyinə, ilkin olaraq 2 
milyon manat vəsait ayrılıb. 

Salyan RMX-nin Doğum Evinin 
müdiri İradə Ağalarova dərin 
məmnunluq hissi ilə bildirdi ki, 
möhtərəm Prezidentin bu qayğısı-
nı rayonun səhiyyə işçiləri Novruz 
hədiyyəsi kimi qəbul ediblər. Onlar 
dövlət başçısına minnətdarlıq 
məktubu göndəriblər. 

İ.Ağalarova sonra bildirdi 
ki, rayonun doğum evi 1989-cu 

ildən istifadəyə verilmişdir. Üç 
mərtəbədə yerləşən, qəbul otaq-
ları, əməliyyat, reanimasiya, yeni 
doğulan körpələr və zahılar üçün 
olan bloklar artıq istifadəyə yarar-
sız vəziyyətə düşmüşdü. Yeni, mü-
asir tibbi avadanlıqlara həqiqətən  
böyük ehtiyac var idi. Düzdür, 

bütün çətinliklərə baxmayaraq, 
burada çalışan fədakar həkim və 
sanitar işçiləri əhaliyə tibbi xidmət 
göstərmək sahəsində əllərindən 
gələni əsirgəmirlər. 

Doğum evinin rəhbəri əmindir 
ki, dövlət başçısının imzaladığı 
sərəncamın icrasından sonra 
burada əhaliyə göstərilən tib-
bi xidmətin yüksəldilməsi üçün 
daha münasib şərait yaradılacaq. 
İ.Ağalarova sonra dedi ki, ötən il 
xəstəxananın doğum şöbəsində 
1049 uşaq doğulmuşdur. Onlardan 
10-u əkiz olmuşdur. Körpələr sağ-
salamat evlərinə yola salınmışdır. 
Bu sahədə bu ilin göstəriciləri də 

ürəkaçandır. 
Hazırda rayonda 6 xəstəxana, 

24 həkim və 21 tibb məntəqəsi 
fəaliyyət göstərir. Ümumilikdə, 
503 çarpayılıq bu tibb ocaqlarında 
244 həkim və 700 orta tibb işçisi 
çalışır. Rayonun bütün həkim 
və tibb işçiləri öz məsuliyyətini 
dərindən başa düşən, peşələrini 
sevən, daim öz üzərlərində 
çalışan fədakar insanlardır ki, 

əhali onların əməyini daim yüksək 
qiymətləndirir.  

Qeyd edək ki, Salyan RMX-
nin binası 1972-ci ildə istifadəyə 
verilib. Xəstəxana binası 2008-
ci ildə Prezident İlham Əliyevin 
tapşırığı ilə əsaslı təmir olunub. 
Müasir tələblərə cavab verən tibbi 
avadanlıq və yeni inventarlarla 
təchiz edilən xəstəxananın açılış 
mərasimində cənab İlham Əliyev 
şəxsən iştirak edib.

Məlumat üçün bildirək ki, hazır-
da RMX-da 248 çarpayılıq 9 şöbə, 
o cümlədən qəbul, 50 çarpayılıq 
terapiya, 80 çarpayılıq cərrahiyyə, 
20 çarpayılıq yoluxucu xəstəliklər, 

18 çarpayılıq anesteziologiya-re-
animasiya, 30 çarpayılıq kardioloji 
şöbələr, eləcə də 50 çarpayılıq 
doğum evi və mamalıq şöbəsi, 
15 çarpayılıq oftalmoloji şöbə 
vətəndaşlara yüksək səviyyədə 
tibbi xidmətlər göstərir. 

Bundan əlavə, xəstəxanada 
fizioterapiya kabineti, endoskopi-
ya otağı, funksional diaqnostika 
otağı, kliniki-diaqnostika labo-

ratoriyası, transfizioloji kabinet, 
müalicəvi bədən tərbiyəsi otağı, 
ultrasəs müayinə otağı, rentgen 
otağı, SPİD laboratoriyası, cərrahi 
əməliyyat, intensiv terapiya, 
metodiki təşkilat otaqları və aptek 
fəaliyyət göstərir. 

Xüsusi vurğulamaq lazımdır 
ki, bu gün Salyan səhiyyəsinin 
elmi potensialı da kifayət qədər 
yüksəkdir. Diqqətəlayiq haldır ki, 
hazırda Salyan RMX təkcə bu 
rayonun sakinlərinə deyil, eyni za-
manda, ətraf bölgələrdə yaşayan 
vətəndaşlara da yüksək səviyyədə 
tibbi xidmətlər göstərir.

Salyan RMX-dən məlumat 

verdilər ki, son bir ildə rayonda 
səhiyyə sahəsində xeyli işlər 
görülmüşdür. Belə ki, 1237 
nəfərdə müxtəlif yoluxucu xəstəlik 
müəyyən olunmuş və onlar 
müalicəyə cəlb edilmişdir. 5117 
uşağa infeksiyaya qarşı peyvənd 
işi aparılmışdır. 

Azərbaycan Respublikası 
Səhiyyə Nazirliyinin müvafiq 
əmrinə əsasən mart ayının 15-dən  
başlayaraq 7 yaşdan 40 yaşa 
qədər 779 nəfərdə qızılcaya qarşı 
peyvənd aparılmışdır. Nikaha daxil 
olmaq üçün 583 nəfər müayinə 
olunmuş, 10 nəfərdə birtərəfli, 4 
cütlükdə isə ikitərəfli talassemiya 
daşıyıcısı aşkar edilmişdir. 

Hemodializ şöbəsində hazır-
da 57 xəstə müalicə alır. Burada 
Salyan sakinləri ilə yanaşı Neftça-
la və Sabirabad rayon sakinlərinə 
də tibbi xidmət göstərilir. Vərəm, 
şəkərli diabet, onkoloji, SPİD və 
qan xəstələri dövlət tərəfindən 
müəyyən edilmiş qaydalarla 
dərman preparatları ilə təmin 

edilmişlər. 
Təqdirəlayiq haldır ki, Mərkəzi 

Neftçilər Xəstəxanasının həkim 
briqadası Rayon Mərkəzi 
Xəstəxanasında ödənişsiz tibbi 
müayinələr aparmış, 1050 nəfər 
müayinə olunmuşdur.

2019-cu il 23 may tarixində 
Səhiyyə Nazirliyi və Mərkəzi Qan 
Bankının təşəbbüsü ilə Salyan 
Rayon Mərkəzi Xəstəxanasında 
qanvermə aksiyası keçirilmişdir. 
Səhiyyə Nazirliyinin B.Eyvazov 
adına Hemotologiya və Transfizi-
ologiya İnstitutunun Mərkəzi Qan 
Bankının xüsusi tibb briqadasının 
həkim hemotoloqları donorların 
sağlamlıq vəziyyətini yoxladıqdan 
sonra onlardan qan götürmüşlər. 
Keçirilən bu cür aksiyalar hemo-
filiya və talassemiyadan əziyyət 
çəkən insanların qanla təminatı 
üçün respublikada artıq ənənəvi 

hal alan nəcib tədbirlərin davamı-
dır. Toplanan qan nümunələri la-
boratoriyada müayinə olunduqdan 
sonra Qan Bankına təhvil verilib. 

Dövlət başçısının tapşırığı-
na əsasən, bu il fevralın 12-dən 
mayın 15-nə kimi, ölkənin bütün 
yaşayış məntəqələrindəki səhiyyə 
müəssisələrində, o cümlədən 
Salyan rayonunda əhalinin kütləvi 
tibbi müayinəsi keçirilib. Salyanın 
51 yaşayış məntəqəsində 71 min 
783 nəfər tibbi müayinə olunub. 
Bu isə 18 yaşdan yuxarı rayon 

əhalisinin 95,9 faizini təşkil edir.
Rayon Mərkəzi Xəstəxanasının 

poliklinika şöbəsinin müdiri 
İsrafil Məmmədov qeyd etdi ki, 
kütləvi tibbi müayinə dövründə 
cərrahiyyə, terapiya, rentgen 
və digər şöbələrdə əhaliyə 
nümunəvi xidmət göstərilib. 
Müayinələr zamanı 4 min 924 
sakinin səhhətində müəyyən 
problemlər aşkar olunub. Onlar-
dan 4 min 651-i ambulator, 148 
nəfəri stasionar müalicəyə cəlb 
edilib. 23 xəstə isə cərrahiyyə 
şöbəsində əməliyyat olunub. 
Rayon şəraitində müalicəsi 
mümkün olmayan 102 nəfər Bakı 
şəhərindəki ixtisaslaşdırılmış 
səhiyyə müəssisələrinə göndərilib.

Şöbə müdirinin sözlərinə 
görə, humanitar aksiya zama-
nı icra hakimiyyəti orqanlarının 
əməkdaşları səhiyyə işçiləri 

ilə birlikdə əhali arasında 
maarifləndirmə işləri aparıb, 
vətəndaşların kütləvi şəkildə tibbi 
müayinədən keçirilməsi üçün bü-
tün lazımi tədbirləri görüblər.

Rayon sakinləri əmindirlər ki, 
dövlətimiz inkişaf etdikcə, ölkəmiz 
gücləndikcə, əhalinin sağlamlığı-
nın qorunması istiqamətində işlər 
bundan sonra da uğurla davam 
etdiriləcək. 

Səməd HÜSEYNOĞLU, 
“Xalq qəzeti”nin bölgə müxbiri  

Qarşılıqlı anlaşma 
memorandumu imzalanıb

Mərasimi giriş sözü ilə açan AzMİU-nun rektoru Gülçöhrə 
Məmmədova rəhbərlik etdiyi kollektiv barədə qonaqlara ətraflı 
məlumat verib, təhsil, tədqiqat, innovasiya və elmi biliklərin kom-
mersiyalaşdırılması, sosial həyatı və beynəlxalq əlaqələri ilə bağlı 
hədəflərini açıqlayıb. O, AzMİU-nun geniş beynəlxalq əlaqələrinə 
toxunub, beynəlxalq mübadilə proqramları çərçivəsində Avropa, 
Asiya universitetləri ilə faydalı əməkdaşlıq münasibətlərindən 
danışıb. Qeyd edib ki, Azərbaycanın dövlət siyasətində təhsilin 
beynəlxalq inteqrasiyasına xüsusi önəm verilir. Bu istiqamətdə 
Azərbaycan Respublikası Prezidentinin 2007-ci il 16 aprel tarixli 
sərəncamı ilə təsdiq edilmiş “2007–2015-ci illərdə Azərbaycan 
gənclərinin xarici ölkələrdə təhsili üzrə Dövlət Proqramı” qəbul 
edilib. Proqramın əsas məqsədi rəqabətqabiliyyətli iqtisadi siste-
min formalaşdırılması və davamlı inkişafın təmin edilməsi baxı-
mından ölkənin müasir tələblərə cavab verən kadrlara ehtiyacının 
ödənilməsi, “qara qızılın insan kapitalına çevrilməsi”dir.

 AzMİU-da olmasından məmnunluğunu ifadə edən Kiyev 
Milli İnşaat və Memarlıq Universitetinin rektoru, professor Petro 
Kulikov da universitetlər arasında elm-təhsil sahəsində həyata 
keçirilən layihələrin, tələbə-müəllim mübadiləsinin vacibliyini qeyd 
edib, əlaqələrin daha da intensivləşməsinə ehtiyac olduğunu 
vurğulayıb. 

 Universitetlərarası münasibətlərin perspektivləri barədə 
aparılan görüşün nəticəsi olaraq AzMİU ilə Kiyev Milli İnşaat və 
Memarlıq Universiteti arasında qarşılıqlı anlaşma memorandumu 
imzalanıb. Memorandumda birgə proqramlar, seminar, simpozium, 
konfrans və layihələrin keçirilməsi, müəllim və tələbə mübadilələri, 
ikili diplom proqramı üzrə kadr hazırlığı məqsədilə mütəxəssis 
mübadiləsinin həyata keçirilməsi kimi məsələlər öz əksini tapıb.

 İmzalanma mərasimindən sonra qonaqlar AzMİU-nu gəzib, 
universitetin maddi-texniki bazası, laboratoriya, studiya və 
tədqiqat mərkəzləri ilə tanış olublar. 

“Xalq qəzeti”

Uçuşlar Heydər Əliyev Beynəlxalq 
Aeroportunun 1-ci Terminalından həyata 
keçiriləcək. 

Dehlini “yeddi imperiyanın paytaxtı” 
adlandırırlar. Burada Şərqin nadir memar-
lığı, müxtəlif mədəniyyətlərin birləşməsi, 
diqqətəlayiq yerlər və nadir hind mətbəxi 
ahəng yaradır. Dehlinin müasir şəhərətrafı 
– Nyu Dehlidə müasir və kolonial üslubda 
binalar, ticarət mərkəzləri, parklar, hər zövqə 
uyğun əyləncə, teatrlar, möhtəşəm qədim 
məscidlər və türbələr cəmləşir. 

Bu istiqamət üzrə aviabiletləri AZAL-ın 
kassalarında, rəsmi agentliklərində və şirkətin 
www.azal.az saytında bronlaşdırmaq və əldə 
etmək mümkündür.        

“Azərbaycan Hava Yolları” QSC-nin 
mətbuat xidməti bildirir ki,  əlavə məlumat 
üçün callcenter@azal.az elektron poçtu-
na müraciət etmək olar. Yazılı müraciətləri 
WhatsApp vasitəsilə (+994 70) 437 40 82 
nömrəsinə göndərmək mümkündür.

“Xalq qəzeti”

Azərbaycan mayda neft hasilatının azaldıl-
ması ilə bağlı öhdəliyini tam yerinə yetirib.

Energetika Nazirliyindən AZƏRTAC-a 
bildirilib ki, respublikada may ayı üzrə sutkalıq 
neft istehsalı 776 min barrel olub. Bunun 699 
min barrelini xam neft, 77 min barrelini kon-
densat təşkil edib. Gündəlik 494 min barrel xam 
neft, 75 min barrel kondensat, 14 min barrel 
neft məhsulları isə ixrac edilib.

Gündəlik neft hasilatının 776 min bar-
rel həcmində saxlanmasına dair razılaşma 
müqabilində Azərbaycan hasilatı sutkada 20 
min barrel azaltmaqla bağlı götürdüyü öhdəliyi 
tam yerinə yetirib. Cari ilin yanvar-may ayların-

da orta gündəlik neft hasilatı 771,2  min barrel 
təşkil edib.

Energetika Nazirliyi may ayında gündəlik 
neft hasilatı ilə bağlı məlumatları Neft İxrac 
Edən Ölkələr Təşkilatının (OPEC) Birgə Moni-
torinq Komitəsinin Müştərək Texniki Komissi-
yasına təqdim edib.

Xatırladaq ki, ötən il dekabrın 7-də Vya-
nada OPEC-ə üzv və qeyri-üzv dövlətlərin 
nazirlərinin V görüşündə neft hasilatının 
gündəlik 1,2 milyon barrel azaldılması ilə 
bağlı razılıq əldə olunub. “Əməkdaşlıq 
Bəyannaməsi”nin icrası cari ilin ilk yarısı üçün 
nəzərdə tutulub.

Azərbaycan Turizm və Menecment Universitetinin (ATMU) 
əməkdaşları Avropa Komissiyasının maliyyələşdirdiyi 

“Azərbaycan universitetlərində Keyfiyyət təminatı mərkəzlərinin 
 yaradılması və inkişaf etdirilməsi” layihəsi çərçivəsində İspaniyanın 
Alikante Universitetində təlimlərdə iştirak ediblər. 

Təlimlərdə Təhsil Nazirliyinin 
nümayəndəsi, Azərbaycanın 11, Avropanın 
isə 4 tərəfdaş universitet nümayəndələri 
təmsil olunub. 

Tədbir moderatorlar- Middlesex Univer-
sitetinin (İngiltərə) alimləri George Douflas, 
Sue Bayley, Ruth Carter, Alikante Univer-
sitetinin (İspaniya) alimləri Denise Galvin 
və Gillermo Bernabeu, Royal Texnologiya 
Universitetinin (İsveç) alimi Viktor Kordas 
tərəfindən aparılıb.

Təlim universitetlərin Avropa stan-
dartlarına uyğun “SWOT” təhlilinin apa-
rılması, tədris proqramlarının yazılması, 
İspaniyanın milli keyfiyyət təminatı sistemi 
və təcrübəsi, effektiv qiymətləndirmə, 
universitetlərin əsas fəaliyyət göstəriciləri, 
innovativ tədris-təlim – akreditasiya 

 mövzuları çərçivəsində qrup işi, müzakirə 
və təqdimatlar formatında reallaşıb. 

Qeyd edək ki, Avropa Komissiya-
sının maliyyələşdirdiyi “Azərbaycan 
universitetlərində Keyfiyyət təminatı 
mərkəzlərinin yaradılması və inkişaf 
etdirilməsi” (RASMUS+EQAC) layihəsi 
çərçivəsində təşkil olunan təlimlərdə 
ATMU-nu rektor müşaviri Elvin Yusifli, 
layihə koordinatoru – dekan müavini Flora 
Ələsgərova, tədris şöbəsinin müdiri Simnar 
Məmmədov, beynəlxalq əlaqələr şöbəsinin 
baş mütəxəssisi Humay Cəfərli və menec-
ment kafedrasının müəllimi Aqil Vəliyev 
təmsil edib.

V.BAYRAMOV, 
“Xalq qəzeti”

Rusiya və Çin 
arasında müştərək 
müəssisə yaradılır

“Bloomberg” agentliyinin məlumatına 
görə, Rusiyanın “Novatek” və “Gazprombank” 
şirkətləri emal həcminə görə dünyada birinci 
olan Çinin “China Petroleum and Chemical 
Corporation” (“Sinopec”) şirkəti ilə müştərək 
müəssisə yaratmaq barədə razılığa gəlib. 

Bildirilir ki, məqsəd Çin bazarını təbii və 
mayeləşdirilmiş təbii qazla (LNG) təmin etməkdir. 
Çin Xalq Respublikasının Sədri Si Cinpinin Rusi-
yaya səfərindən sonraya təsadüf edən razılaşmaya 

əsasən, müştərək müəssisə “Novatek” şirkətinin 
hasil və istehsal edəcəyi təbii qazı və LNG-ni Çinə 
idxal edərək, daxili bazarda satacaq.

“Sinopec” şirkətinin prezidenti Day Houlian 
məsələyə münasibət bildirərək deyib ki, razılaşma 
Çinin artan təbii qaz idxalının şaxələndirilməsi 
baxımından xüsusi əhəmiyyət kəsb edir.

Qeyd edilib ki, ötən il 90,385 milyon ton təbii 
qaz idxal edən Çin bu göstərici ilə Yaponiyanı 
qabaqlayaraq dünyada ən böyük “mavi yanacaq” 
idxalçısına çevrilib. Ötən il Çinin təbii qaz idxalı 
əvvəlki illə müqayisədə 31,9 faiz artıb. Ölkənin 
xaricdən alınan təbii qazdan asılılığı 45 faiz olub.

Mahmud QƏRİBOV, “Xalq qəzeti”

Azərbaycan dövləti ölkədə səhiyyənin hərtərəfli 
inkişafına, əhalinin sağlamlığının qorunmasına 
böyük önəm verir. Təsadüfi deyil ki, son illər ərzində 

təkcə paytaxtda deyil, bölgələrdə də çox sayda səhiyyə 
müəssisələri inşa edilib, onların  maddi-texniki bazası yax-
şılaşdırılıb. Ölkəmizin digər bölgələrində olduğu kimi, Sal-
yanda da tibbi xidmətin səviyyəsinin yüksəldilməsi üçün 
davamlı işlər görülür. Bu il Novruz bayramı ərəfəsində ra-
yonun səhiyyə işçiləri xoş müjdə almışlar. Belə ki, 2019-cu 
il mart ayının 18-də Azərbaycan Respublikasının Prezidenti 
İlham Əliyev Salyan Rayon Mərkəzi Xəstəxanasının (RMX) 
Doğum Evinin və Uşaq Xəstəxanasının əsaslı təmiri ilə 
bağlı tədbirlər haqqında sərəncam imzalayıb. 

Salyanda səhiyyənin 
inkişafına diqqət artmışdır 

AZAL Bakıdan Dehliyə 
aviareyslərə başlayır

AZAL bu il iyunun 25-dən etibarən Bakıdan Hindis-
tanın ən böyük şəhərlərindən biri – Dehliyə 

müntəzəm və çarter reysləri həyata keçirəcək. AZAL-ın 
reysləri həftədə bir dəfə – çərşənbə axşamı günləri ekonom 
və biznes sinif konfiqurasiyalı “Boeing-757” təyyarələri ilə baş 
tutacaq. Cari ilin payızından etibarən uçuşların sayı həftədə iki 
dəfəyə kimi artırılacaq.

ATMU-nun əməkdaşları 
Alikante Universitetində keçirilən 

təlimlərdə iştirak ediblər

Azərbaycan Memarlıq və İnşaat Universiteti 
ilə Kiyev Milli İnşaat və Memarlıq Universiteti 
arasında qarşılıqlı anlaşma memorandumu 

imzalanıb. İmzalanma mərasimində AzMİU-nun rek-
toru, professor Gülçöhrə Məmmədova, Kiyev Milli 
İnşaat və Memarlıq Universitetinin rektoru, professor 
Petro Kulikov, Ukraynadan gələn nümayəndə heyəti, 
Ukraynanın ölkəmizdəki səfirliyinin 1-ci katibi Qeor-
giy Selski və universitetin professor-müəllim heyəti 
iştirak edib. 

Mayda Azərbaycanın gündəlik 
neft hasilatı 776 min barrel olub


